
Коми Республикаса Юралысьлöн медыджыд консультант йылысь 

положение вынсьöдöм йылысь

Шуа:

1. Вынсьöдны Коми Республикаса Юралысьлöн медыджыд консультант йылысь положение.

2. Тайö Индöдыс вынсялö сiйöс кырымалан лунсянь.

Коми Республикаса Юралысь                                                     В.Торлопов

Коми Республикаса Юралысьлöн медыджыд консультант йылысь

ПОЛОЖЕНИЕ

1. Коми Республикаса Юралысьлöн медыджыд консультант (водзö – медыджыд консультант) вежö Коми Республикаса государственнöй службалысь "Б" категория государственнöй чин, индыссьö чинö да мездыссьö чинысь Коми Республикаса Юралысьöн.

Медыджыд консультант уджалö веськыда Коми Республикаса Юралысь кипод улын.

2. Аслас уджын медыджыд консультант мыджсьö Россия Федерацияса Оланподув, федеральнöй оланпасъяс да Россия Федерацияса мукöд нормативнöй правовöй акт, Коми Республикаса Оланподув, Коми Республикаса оланпасъяс да Коми Республикаса мукöд нормативнöй правовöй акт, а сiдзжö тайö Положение вылö.

3. Медыджыд консультантлöн татшöм могъяс:

а) котыртны Коми Республикаса Юралысь да Коми Республикаса Правительство бердын консультативнöй сöветлысь удж (водзö – Консультативнöй сöвет);

б) юöртны Коми Республикаса Юралысьлы Консультативнöй сöветлöн удж йылысь;

в) веськöдлыны Коми Республикаса государственнöй власьт органъяслöн, Консультативнöй сöветöс уджöн могмöдöм кузя организацияяслöн уджöн, видзöдны Консультативнöй сöвет уджöн могмöдöмкöд йитчысь Коми Республикаса Юралысьлöн индöдъяс да тшöктöмъяс, Коми Республикаса Правительстволöн шуöмъяс да тшöктöмъяс олöмö пöртöм бöрся;

г) участвуйтны:

Военнослужащöйясöс, военнöй службаысь уволитöм гражданаöс да налöн семьяö пырысьясöс социальнöя дорйöм кузя республиканскöй комиссияын;

Коми Республикаса Правительство бердын наркотическöй средствояс лёк вылö бергöдöмлы да найöс оланпаслы лöсявтöг иналöмлы паныд сулалысь республиканскöй комиссияын;

Коми Республикаса Медвылыс Ёрдлы да Ленинградса окружнöй военнöй ёрдлы присяжнöй заседательясö öтувъя да запаснöй списокъяс лöсьöдöм кузя республиканскöй комиссияын;

Терроризмлы паныд Коми Республикаса региональнöй комиссияын;

Коми Республикаса Юралысь бердын Правопöрадок да öтувъя безопасносьт бурмöдöмын могъяс кузя ведомствокостса комиссияын;

Коми Республикаын муниципальнöй юкöнъяс костын военнöй служба кежлö гражданаöс медбура дасьтöм, военнöй служба вылö призыв медбура котыртöм да нуöдöм вылö конкурс нуöдöм кузя республиканскöй конкурснöй комиссияын;

"Коми Республикаын государствоöн веськöдлöм" журналлöн редакционнöй коллегияын;

Коми Республикаса Юралысьлöн корöм серти мукöд консультативнöй да сöвещайтчан органын;

д) аслас компетенцияын отсалö збыльмöдны Коми Республикаса нормативнöй правовöй актъяс;

е) аслас компетенцияын видзöдö индöм актъяс збыльмöдöм кузя Коми Республикаса государственнöй органъяслöн удж бöрся;

ж) быд тöлысь Коми Республикаса Юралысьлы сетö аслас уджлöн юалöмъяс кузя аналитическöй да мукöд юöр да пыртö лöсялана вöзйöмъяс;

з) Коми Республикаса Юралысьлöн торъя поручениеяс серти збыльмöдö мукöд полномочие.

4. Медым решитны сы водзö пуктöм могъяс, медыджыд консультант вермö:

а) участвуйтны аслас удж кузя Коми Республикаса Юралысьлы вöзйöмъяс дасьтöмын;

б) лöсялана ногöн юасьны да чукöртны Коми Республикаса министерствоясын да мукöд олöмö пöртысь власьт органын, Коми Республикаса Юралысьлöн да Коми Республикаса Правительстволöн Администрацияса тэчас юкöдувъясын, мукöд государственнöй органын, а сiдзжö организацияясын ассьыс удж нуöдöм вылö кывкöртöдъяс, материалъяс да юöръяс. 

в) лöсялана ногöн ассьыс удж бурджыка нуöдöм могысь чукöртны удж туйвизьяс кузя рабочöй сöвещаниеяс;

г) лöсялана ногöн вöдитчыны Коми Республикаса Юралысьлöн да Коми Республикаса Правительстволöн Администрацияса, Коми Республикалöн министерствоясса да мукöд олöмö пöртысь власьт органса юöр базаясöн.

5. Удж котыртöм могысь медыджыд консультантлöн эм аслас секретариат.

6. Медыджыд консультантöс уджöн могмöдны сетöма Коми Республикаса Юралысьлöн да Коми Республикаса Правительстволöн Администрациялы.

